
Misioak
      Ez ezazue ahaztu
1903. urtearen bukaeran lasterketa antolatu izan balitz jatorrizko Ford automobilaren (“A modeloa”)  eta Wright anaien lehenengo hegazkinaren artean, berdinketa gertatuko zen, baina zaldi batek biei irabaziko zien. Norgehiagoka garraio-balioaren arabera izan balitz, berriro ere hegazkinak, 120 oinetara nekez kontrola zitekeen hegadarekin, galdu egingo zuen autoaren eta zaldiaren aurka. Nahiz eta hegazkina ez izan zaldia bezain lasterra eta bai kontrolagaitzagoa, argi geratu zen berehala ingeniaritzako berrikuntza harrigarri hark eta bere diseinuaren ahalmen handiak aurrez pentsaezina zen goi-mailetaraino eramango zutela bidaiatzea. Zuen robota garatzen duzuenean, hori kontuan izan. FLLko robot osoa garatzeko esperientzia partzialki bakarrik da txapelketan puntuak lortzea. FLLn, diseinu dibertigarri bat, agian eroxka ere bai, batzuetan funtzionatzen duena, beti funtzionatzen duen diseinu normal bat bezain ona da. Epaile teknikoei dagokienez, benetan axola zaiena IDEIA da!
Gaia
Ez zaitezte izutu, baina entzun arretaz... Badakizue zenbat osagai dituen janariak, zenbat lekutatik datozen osagai horiek eta zenbat etapatatik igaro den bakoitza guk jan aurretik? Zerrenda hain luzea eta nahasia denez, ia inork ezin du horren kontua eraman. Eta ibilbidean osagaiak egiten duen urrats bakoitza da ia kutsatzeko aukera bat.
Osagai bakoitza lurrean, uretan edo fabrika kimiko batean sortua da, eta gehienak beste estatu edo herrialde batzuetatik datoz. Osagai gehienak airearen eraginpean daude. Asko pertsona eta makinek manipulatzen dituzte, hainbat lekutan biltegiratzen dira, garai eta tenperatura desberdinetan. Ia guztiak bidali, konbinatu, prozesatu eta paketatu egiten dituzte. Azkenean prestatu eta zerbitzatu egiten dira. Batzuk ZUEN ESKUETATIK ere igarotzen dira!
Food Factor Robot Jokoan zuen robotaren lana hauxe da: hainbat elikagai zuen sabelera iritsi baino lehen igarotzen dituzten etapetako batzuetatik pasaraztea, eta bitartean zuek kutsatzea saihestu edo konpondu behar duzue.
Misioak
Mesedez! Irakurri atal hauek: Arauak, Zelaiaren Muntaketa eta Eguneratzeak!
Ezagutza boterea da.

1.  KUTSADURA LEHENGORATZEA – Sortzen den lekuan sortzen dela kutsadura, eskuarki uretara iristen da azkenean. Eta jakina, landare eta abere guztiek hartzen dute ura. Gu, geure elikagaietan landare eta abereen mende gaudenez, kutsadura intoxikazio-iturri bat da, ez bakarrik arnasten eta edaten dugunaren bidez, baita jaten dugunaren bidez ere… Bola hori eta urdinek etxaldeetako pestizidak eta uretako metal astunak adierazten dituzte. Gorderik dauden bitartean, mahai-tapizetik kanpo egon behar dute.
 PUNTUAZIOA: Mahai-tapiza ukitzen duten bolek 4na PUNTU balio dituzte.
2.  ARTOA JASOTZEA – Uzta-makina (konbinatua) kolpe batean elikagai kopuru handiak biltzen dituen makina horietako bat da. Honelako tresneriak gasolina kontsumitu eta olioa erabiltzen du. Likido hidraulikoa, azkoin eta torlojuak, pantailak, juntak, torloju sortak, boladun kojineteak, zigilagailua, pintura altxatua eta zomorroak ere aurkituko dituzue: gai horietako edozein irits daiteke janariraino.

PUNTUAZIOA: Puntuak lortzen dituzue kasu hauetako bakoitzean:
- Mahai-tapiza ukitzen duen arto puskek 5na PUNTU balio dituzte (kopuru hori gainditzen baduzue, ez da zenbatuko).

- Basean dauden arto puskek 9na PUNTU balio dituzte (kopuru hori gainditzen baduzue, ez da zenbatuko).

3. MISIOA: ARRANTZA – Arraina harrapatu eta berehala kontsumitu edo izoztu behar da. Arrainengan dauden germenak askoz ere gehiago dira gizakiongan daudenak baino! 
PUNTUAZIOA: ARRAIN HANDIEK 3na PUNTU balio dituzte Basean, baldin eta arraintxoa bere marka ukitzen ari bada oraindik.

4.  PIZZA ETA IZOZKIA – Kanpora irteten zaretenean jatera, jakiak prestatzen dituztenengan jartzen duzue konfiantza osoa. Eskuak garbitu edo eskularrurik badaramate? Zein aldetara egiten dute eztul? Zenbateraino daude garbi biltegia eta prestakuntza-guneak? Zein tenperaturatan gordetzen eta prestatzen dira jakiak? Zer iraungitze-data dute osagaiek? Nola kontrolatzen dituzte izurriak? 
PUNTUAZIOA: Pizzak eta izozkiak 7na PUNTU balio dituzte Basean.
5.  ETXALDEAN GAZTA EGITEA – Orokorrean, zenbat eta freskoagoa izan janaria eta zenbat eta osagai gutxiago izan, orduan eta aukera gutxiago kutsatzeko. Zeuen etxe inguruko etxaldeak eta arrain-haztegiak elikagai freskoak lortzeko aukera ona dira, baina etxalde txikiek ez dituzte etxalde handiek beste ikuskapen izaten.
PUNTUAZIOA: Etxaldeko kamioi horiak 9 PUNTU balio ditu.
6. URRUTIRA BIDAIATZEA – Zuen gorputzak hartzen dituzuen gai kimiko eta germen gehienak blokeatu eta ezabatzen ditu, eta bereziki eraginkorra da horrelakoetatik libratzen, batzuetan erabili ere egiten dituelarik. Baina ohiko bizilekutik urrun beste hiri edo herrialde batean zaudetenean, zuen gorputzaren defentsek aurrez prozesatu ez dituzten kutsatzaileei aurre egin behar izaten diete. Ohikoa da zenbait elikagai jan ondoren bidaiari batzuk gaixotzea, eta beraien ondoan beste batzuek gauza bera jan eta inolako arazorik ez izatea.
PUNTUAZIOA: Ekialdeko pareta ukitzen duen robotak 9 PUNTU balio ditu. Gogoratu 23. araua.
7. EGOSTEKO DENBORA – Sukaldean prestatu aurretik, elikagai batzuek germen asko izaten dituzte, edo beste batzuek baino germen gogorragoak. Zerbait 40 minutuz izan behar baduzu sutan eta 35ekin “aski izango da” pentsatzen baldin baduzu, kontuz, pentsa ezazu bi aldiz! 

PUNTUAZIOA: Erakusle zuriak gune gorrian 14 PUNTU balio ditu.
8. BILTEGIRATZEKO TENPERATURA – Germenak bizkor hazten dira. Zuen hozkailua behar baino gradu batzuk beroago ari bada lanean, elikagai askoren “apaleko bizitza” erdira murrizten da, edo are gehiago. Janaria berriro hozkailuan sartu ordez, pilotan jokatzeari ekiten badiozue, ez pentsa ideia ona denik! “Ordu batzuk bakarrik egon da kanpoan” esaldia entzuten baduzue, kexa zaitezte!
PUNTUAZIOA: Termometroaren orratzak, guztiz beheratuta, argi eta garbi erakutsiz tenperatura apala gorriz, 20 PUNTU balio ditu (orratzak ibilbide osoa egin behar du).
9. IZURRITEAK EZABATZEA – Abere batzuek germen askorekin bizi dira, eta beraiei ezer ez egin arren, oso txarrak dira guretzat. Eta abere batzuek benetan ohitura desatseginak dituzte (ez dugu gehiago esango!). Piztia horiek herri-guneak izurritzen espezializatu dira, eta batez ere elikagaiak biltegiratu, bidali eta prestatzeko lekuak; ilunpeetan bizi dira, noranahi igo eta txokorik ezkutuenetan egiten dituzte kumeak. Konbentzi itzazue beste norabait joan daitezen bizitzera! Manten itzazue janariak zigilatuta eta janaria dagoen leku guztiak garbi. Izurriaren lehenengo seinalea ikusten dugunean, beranduegi izaten da!
PUNTUAZIOA: Arratoiek zuen Basean 15na PUNTU balio dituzte (zuen Basean bakarrik).

10.  LEHORREKO GARRAIO HOTZA – Bidalketak egiten direnean, elikagai izoztuak eta hoztuak dituzten kaxak palet gainean pilatzen dira, eta orga jasotzaileen palek batzuk besteen kontra bota, urratu eta zeharkatu egiten dituzte, kamioietan kargatu eta pilatzen ari direnean merkatura bidaltzeko. Gero kaxak, kamioien barruan, orduak ematen dituzte eguzkipean. Harrigarria bada ere, elikagaien ehuneko txiki bat bakarrik kutsatzen da ibilbidean. Arazoa zera da: ehuneko txiki horien baturak milaka tona ematen dituela urtean!  Eta zati gehiena aurkitu eta kendu egiten den bitartean, “beste zati bat” ez.

PUNTUAZIOA: Kasu hauetako bakoitzean lortuko dituzue puntuak:
---Kamioiak Basean 12  PUNTU balio ditu.

---Kamioiak, barruan haragia duela eta germenik gabe, bere gurpiletakoren batekin Portuko kaia ukitzen badu marra zuriaren iparraldera, 20 PUNTU balio ditu, eta 6 PUNTU GEHIGARRI barruan duen arrain handi bakoitzeko. Arrainarengatik puntuak lortzeko, arraintxoak bere marka ukitzen egon behar du.
11.  JANARI-DENDA – Hemen duzue aukera kutsatu gabeko elikagaiak erosteko, ahalik eta freskoenak, ahalik eta osagairik gutxienekin, konfiantzazko lekuetakoak... eta hori dena, fresko-fresko, etxera eraman dezakezue lehenbailehen gordetzeko!
PUNTUAZIOA:  Janari-dendako artikuluek 2na PUNTU balio dituzte, baldin eta mahaiak horien pisu guztiari eusten badio. Ez dago salgaiena beste pisurik (eta beharbada erdian lore-gune bat).

12. DESINFEKZIOA – Oso zaila izango litzateke elikagaien kutsaduraren sorburu guztiak kentzea, baina uste duzuen baino gehiago egin dezakezue, eta ez okerragotzea lortzen baduzue, abiapuntu ona izango da hau.
PUNTUAZIOA: Ontzi hutsek zera balio dute:
---12na PUNTU, ez bada BATERE BAKTERIORIK mahai-tapiza ukitzen ari Basetik kanpo.

---7na PUNTU, BAKTERIOREN BAT mahai-tapiza ukitzen ari bada Basetik kanpo.

13.  BAKTERIOEN AURKAKO ESKU-GARBITZEA – Ideia berritzaileak lagungarri izan dakizkiguke etorkizunean germenak, produktu kimikoak eta partikulak urritzeko natura-ingurunean, etxaldeetan, prozesaketetan eta janaria ematen duten leku publikoetan, baina azterlanek erakutsi dutenez, kutsadura-sorburu garrantzitsuenetako bat zeure eskuak dira. Beraz, garbi itzazu ondo, gainetik eta azpitik, xaboiaz eta ur beroaz, ohi baino hiru aldiz denbora luzeagoan! Misio honek erakutsiko duen bezala, sekula ez ditugu eskuak behar hainbat garbitzen.
PUNTUAZIOA: Harraska barruko edo gaineko bakterioek 3na PUNTU balio dituzte, baina honako baldintza hauek guztiak betetzen badira bakarrik:
---Uneren batean dena Basean egon zen, harraskara joan aurretik.
---Basetik harraskara zihoan bitartean, bakoitza zen mugimenduan zegoen bakarra.
---Bakterioekin harraskara egindako bidaia bakoitzean erabilitako ekipamendua 
--Bidaiaren hasieran guztiz Basean zegoen.
--Bidaiaren bukaeran guztiz Basetik kanpo zegoen.
---Harraskak germen bakoitzaren pisu guztia jasaten du, baina ez du jasaten germenak ez diren beste ezeren pisurik.
Beste edozein bidetatik harraskara iristen diren bakterioak arbitroak Basera itzuliko ditu.
14. BIRUSEN AURKAKO ESKU-GARBIKETA – Birusek bizitzeko “anfitrioi” (beste bizidun) bat behar izaten dute ia beti . Bakterio-germenak bezain txarrak dira ia, eta are zailagoak tratatzeko. Alkohol sanitarioa, lixiba eta beroa dira armarik onenak birus-germenen aurka, baina eskuak garbitzea ere lagungarri da.
PUNTUAZIOA: Puntuak lortuko dituzue egoera hauetakoren batengatik:
---Harraskan 1-8 birus-germen baldin badaude, zehazki 6 PUNTU bakarrik balio dituzte.
---Harraskan 9 birus-germen edo gehiago baldin badaude, zehazki 13 PUNTU bakarrik balio dituzte.

15. BAKTERIO ONURAGARRIAK – Bakterio guztiak ez dira txarrak. Milaka bakterio onuragarri dago gure gorputzean, dozenaka bilioi batzuk guztira! Bakterioek era guztietako lan onak egiten dituzte guretzat, eta janaria prozesatzen laguntzen dute, bai jan aurretik eta bai ondoren. Nola kendu gainetik bakterio kaltegarriak onuragarriei kalte egin gabe? Bakterioak dira aurtengo “ukitze-zigorreko objektuak", Arauetan deskribatzen den bezala. Ukitze-zigor bat eragiten duzuenean, arbitroak kolore horiko bakterio bat eramango du.
PUNTUAZIOA: Kolore horiko bakterioek 6na PUNTU balio dituzte Basean baldin badaude bakarrik.

